
SCHIEDSSPRUCH IM STREIT ZWISCHEN HPTM. ULRICH TRINKLER UND
HPTM. ULRICH HEGGLIN, [ BEIDE ZUGER STADT- UND AMTS¬
RÄTE AUS MENZINGEN]

”Jttem uff . . . hand nachvolgend min gnedig Herren die usgeschossnen
[von Stadt und Amt Zug ] , haupttman Ulrich Trinckler unnd haupttman Ul¬
rich hegglin nachvolgender gstaltt Jnn Jrer spenigen handlung vergli¬
chen Nammlichen unnd dess ersten belangende ettliche schelttwortt unnd
schmachreden so sy bedersytz gegen einanderen gethan haben möchttend,
sollend dieselbigen allerdings unnd gentzlichen uffghebtt Tod Unnd ab
syn unnd sich Zu beiden teilen eherlich unnd wol veranttwurtett haben,
Und twederer theil dessen gegen demm anderen Zu bössem nitt meher ge-
dencken.

Zum anderen beruorende die ahnsprach so hauptman hegglin ann hauptman
Trinckler vermeintt Zuhaben imb dry Monat Jedess Monats 70 Kronen - so
Jst erkhendt das hauptman Trinckler Jme hegglin solle geben für alle
ahnsprach 131 Kronen unnd soll hyemitt H. hegglin ussgrichtt vernuogtt
unnd bezaltt syn . Was unnd wievil aber der gerichtskosten belangtt sol
es by vor ergangner Urtel verbliben.
Hyemitt so sollend sy bedersytz friindtlich unnd güöttlichen verglichen
syn , unnd aller unwyl unnd missverstand Zwischen Jnen hin , Tod und ab
syn furterhin gutte Liebe fründ unnd gönner als Zuvor auch beschechen,
syn unnd bhliben , unnd einanderen solches handeis Zu kheiner Zitten Zu
bossem nitt meher gedencken.



Bysyn Hr . [ alt ] Amman [Hans Jakob ] Stöcker [ von Zug ] , [ alt ] Amman [Pe¬
ter ] Staub [ von Menzingen , beide Zuger Stadt - und Amtsräte ] , H. Martin
B[ randen ] berg [ von Zug ] , [ alt Land - ] Vogt [ im Thurgau und derzeitiger
Zuger Stadt - und Amtsrat Beat Jakob ] fry [ =Frei , von Zug ] , [ Stadt - und
Amtsrat ] Batt Heinrich [ von Aegeri ] , [ Stadt - und Amtsrat ?] Jakob Meyer
[ =Meier , von Aegeri ?] , [Land - ] Vogt [ der Freien Aemter und Stadt - und
Amtsrat Hans III . ] Meyenberg [ =Meienberg , von Menzingen ] , Osswald Hag-
nouwer [ =Hagnauer , von Menzingen ? ] , Heini Trinckler [ von Menzingen ] ,
[Stadt - und Amtsrat ] hauptman Jacob haltter [ von Baar ] , [ Stadt - und
Amtsrat ] hauptman heinrich bachman [ von Baar ] . ”

[sig . ] Konrad [ III . ] Zurlauben,
Stadtschreiber von Zug

Original . Mit einer vom Zuger Stadt - und Amtsrat Beat II . Zurlauben
stammenden den Inhalt wiedergebenden Dorsualnotiz aus der Zeit nach
1630 . - AH 94 , 105

